შრომის, ჯანმრთელობისა და სოციალური დაცვის სფეროში 
დონორი ორგანიზაციების მიერ 2013 წელს მხარდაჭერილი და 2014 წელს დაგეგმილი პროექტები
წარმოდგენილი ინფორმაცია მოიცავს როგორც საქართველოში მოქმედი გაეროს სააგენტოებისა (WHO, UNFPA, UNICEF, etc.) და საელჩოების (აშშ, ჩეხეთის რესპუბლიკი, იაპონიის) ასევე გლობალური პროექტების ფარგლებში დაფინანსებულ ინიციატივების შესახებ მონაცემებს (გლობალური ფონდის, იმუნიზაციისა და ვაქცინაციის გლობალური ალიანსის, აშშ დაავადებათა კონტროლის ცენტრის, აშშ თავდაცვის დეპარტამენტის და ა.შ.).  
ინფორმაცია მოწოდებულია 15 ორგანიზაციის მიერ და ასახავს 21 დონორი ორგანიზაციის მიერ როგორც 2013 წელს განხორციელებულ პროგრამებს, ასევე დღეისათვის ცნობილ გეგმებს 2014 წლის საგრანტო პროგრამებთან დაკავშირებით.

ქვემოთ მოყვანილ ცხრილში შეჯამებული მონაცემების თანახმად შრომის, ჯანდაცვისა და სოციალურ სექტორში დონორი ორგანიზაციების ადგილობრივი წარმომადგენლობებისა და გლობალური პროგრამული მექანიზმებით სულ 2013 წელს დაფინანსდა 38 მლნ აშშ დოლარის  ღირებულების პროექტები, მათ შორის ადგილობრივი თუ საერთაშორისო არასამთავრობო ორგანიზაციების მიერ განხორციელდა დაახლოებით 26.8 მლნ აშშ დოლარის მოცულობის გრანტები. 
2014 წელს 28.8 მლნ აშშ დოლარის საგრანტო პროგრამების დაფინანსებაა დაგეგმილი, მათ შორის დღეისათვის ცნობილია, რომ 11.4 მლნ ბიუჯეტის პროგრამები არასამთავრობო სექტორის საშუალებით განხორციელდება. 
	

	დონორი ორგანიზაცია
	2013 წელს განხორციელებული პროექტების ბიუჯეტი 

(აშშ დოლარი)

	2014 წელს დაგეგმილი

პროექტების ბიუჯეტი 

(აშშ დოლარი)



	
	საერთო წლიური
	მ.შ. არასამთავრობო სექტორით განხორციელებული
	საერთო წლიური
	მ.შ. არასამთავრობო სექტორით განხორციელებული

	სულ ჯანმრთელობისა და სოციალური დაცვის კუთხით


	       38 034 300      
	       26 834 900      
	       28 769 100      
	         11 432 100      

	1. აშშ საერთაშორისო განვითარების სააგენტო (USAID)

	10 000 000
	10 000 000
	5 000 000
	5 000 000

	2. ჩეხეთის რესპუბლიკის საელჩო


	654 000
	654 000
	933 600
	933 600

	3. იაპონიის საელჩო 


	214 000
	214 000
	დასაზუსტებელია
	დასაზუსტებელია

	4. შვედეთის საერთაშორისო განვითარების სააგენტო (SIDA)


	4 900 000
	4 900 000
	568 000
	568 000

	5. გაეროს ბავშვთა ფონდი (UNICEF)


	290 000
	197 000
	167,000
	დასაზუსტებელია

	6. გაეროს მოსახლეობის ფონდი (UNFPA)


	1 401000
	700,000
	1,440,000
	722,000

	7. გაეროს განვითარების პროგრამა (UNDP)


	132 400
	92 400
	65 000
	65 000

	8. შრომის საერთაშორისო ორგანიზაცია (ILO)


	160,000
	-
	-
	-

	9. ჯანმრთელობის მსოფლიო ორგანიზაცია (WHO)


	78 400  
	-
	დასაზუსტებელია
	დასაზუსტებელია

	10. შიდსის, ტუბერკულოზისა და მალარიასთან ბრძოლის გლობალური ფონდი (GFATM)


	11 600 000
	2 300 000
	16 300 000
	1 500 000

	11. იმუნიზაციისა და ვაქცინაციის გლობალური ალიანსი (GAVI)


	100 000


	0
	100 000


	0

	12. აშშ დაავადებათა კონტროლის ცენტრი (CDC)


	485 000
	0
	520 000
	0

	13. აშშ თავდაცვის დეპარტამენტი (DTRA)


	192 000
	0
	300 000
	0

	14. გერმანიის მიკრობიულოგიის ინსტიტუტი


	-
	-
	82 000
	0

	15. ევროკავშირი

	7 300 000
	7 300 000
	2 500 000
	2 500 000

	16. ფონდი „ღია საზოგადოება საქართველო“ (სოროსი)

	208 000
	208 000
	დასაზუსტებელია
	დასაზუსტებელია

	17. საქართველოს წითელი ჯვრის საზოგადოების (სწჯს)

	205,500
	205,500
	87 500
	87 500

	18. წითელი ჯვრის საერთაშორისო კომიტეტი (ICRC)


	64 000
	64 000
	56 000
	56 000

	19. ვიშნევსკაია-როსტროპოვიჩის ფონდი


	50 000
	-
	650 000
	დასაზუსტებელია

	20. ევროპის საბჭო
	ევროკავშირთან ერტად აფინანსებს მრავალწლიან პროგრამას დახურული ტიპის დაწესებულებებში ადამიანის უფლებების დაცვის ხელშესაწყობად საერთო ბიუჯეტით 3.4 მლნ ევრო. 2014 წლის საბიუჯეტო მონაცემები შესულია ევროკავშირის მატრიცაში. 



	21. მსოფლიო ბანკი 


	2013 წელს მიზნობრივი სექტორული პროგრამები ჯანდაცვისა და სოციალური კუთხით (საერთო ბიუჯეტური დახმარების პროგრამის გარდა, DPO) არ დაფინანსებულა. დაფინანსდა რამოდენიმე ექსპერტული მისია, რომელიც 2014 წელსაც გაგრძელდება საყოველთაო ჯანდაცვის პროგრამის მხარადჭერის მიზნით. გარდა ამისა, 2014 წელს იგეგმება ჯანდაცვის დანახარჯების (HUES) კვლევის ნაწილობრივი დაფინანსება.




აქვე წარმოგიდგენთ ზემოთ აღნიშნული პროექტების ძირითად ასპექტებს, ინდივიდიალურ პროგრამებზე დეტალური ინფორმაციისათვის იხ. დანართი #1 „საგრანტო პროგრამები შჯსდ სამინისტრო“. 
· აშშ საერთაშორისო განვითარების სააგენტო (USAID), საერთო ჯამში 2013 წელს დააფინანსა  10 მლნ აშშ დოლარის ღირებულების გრანტები, მათ შორის თანხების აბსოლუტური უმეტესობა არასამთავრობო ორგანიზაციების მიერ განხორციელდა პროგრამული ღონისძიებების ან ტექნიკური დახმარების სახით. USAID ფინანსური და ტექნიკური დახმარება პროექტების საკმაოდ ფართო პორტფოლიოს მოიცავს, მათ შორის ჯანდაცვის საინფორმაციო სისტემების, დედათა და ბავშვთა, ტუბერკულოზის, ჯანდაცვის ხარისხის გაუმჯობესებისა და სოციალური დაცვის პროექტებს. პროექტების უმეტესობა ხორციელდება USAID კონტრაქტორი ორგანიზაციების, ძირითადად საერთაშორისო არასამთავრობო ორგანიზაციების საქართველოს წარმომადგენლობების მიერ (University Research Co., Abt Associate, JSI, Research Triangle Institute, UNICEF, ალტერნატივა ჯორჯია).  2014 წლისათვის USAID დაფინანსებით 5 მლნ პროექტების განხორციელების გაგრძელება იგეგმება, ასევე ძირითადად არასამთავრობო სექტორის გზით. აქვე აღვნიშნავთ, რომ ზუსტი ფინანსური რესურსების მითითება აშშ მთავრობაში მოქმედი განსხვავებული ფინანსური ციკლის (ოქტომბერი-სექტემბერი) გამო დამატებით ანალიზს მოითხოვს, თუმცა მოწოდებული ინფორმაციით შესაძლებელია დაახლოებითი გათვლების წარმოდგენა.
· იაპონიის საელჩომ საქართველოში 2013 წელს დააფინანსა 2 პროექტი (საპროტეზო ორთოპედიული ცენტრის მშენებლობა და რუსთავში ჯანმრთელობის ხელშეწყობა) საერთო ბიუჯეტით 214,000 აშშ დოლარი. ორივე გრანტი მთლიანად არასამთავრობო ორგანიზაციების მიერ იყო ადმინისტრირებული. 2014 წლისათვის ჯანდაცვის სამინისტრომ საელჩოს წარუდგინა 10 მილიონი აშშ დოლარის საგრანტო წინადადება ქვეყნის მასშტაბით სამედიცინო აღჭურვილობის დაფინანსების თაობაზე, თუმცა ტოკიოდან ოფიციალური პოზიციის მიღებამდე საელჩოს არ აქვს საშუალება თუნდაც ინფორმაციის სახით მოგვაწოდონ  ფინანსური პროგნოზები როგორც სახელმწიფო ასევე არასამთავრობო ორგანიზაციების მიერ განსახორციელებელ პროექტებზე. 
· ჩეხეთის საელჩომ საქართველოში 2013 წელს დააფინანსა 9 პროექტი საერთო ბიუჯეტით 654,000 აშშ დოლარი, რომლებიც ძირითადად აიპ ან არასამთავრობო ორგანიზაციების მიერ იყო განხორციელებული. პროექტების მიმართულებები მოიცავდა მოხუცებულთა დღის მომსახურების, შშმ პირთა სოციალური ინტეგრაციის, ონკოლოგიური დაავადებების გამოვლენისა და პაციენტთა ხელშეწყობის, წამალდამოკიდებულების, ახალგაზრდების ჩართულობის,  შინ-მოვლისა და სხვა მიზნობრივი სამედიცინო სერვისების ინიციატივებს. 2014 წლისათვის პროექტების ძირითადი მიმართულებები უცვლელი რჩება, თუმცა დაფინანების მოცულობა 933,600 აშშ დოლარით არის განსაზღვრული, რომლის უმეტესი ნაწილი ონკოლოგიური დაავადებების პრევენციაზე იქნება ორიენტირებული.
· შვედეთის საერთაშორისო განვითარების სააგენტომ (SIDA) გაეროს სისტემის გავლით დააფინანსა 32 მლნ შვედური კრონის (დაახ. 4.9 მლნ აშშ დოლარის) საგრანტო პროგრამა გენდერული თანასწორობის გაძლიერების მიზნით. აღნიშნული პროგრამის 2014 წლის ბიუჯეტი 5 მლნ შვედურ კრონას (568,000 აშშ დოლარს) შეადგენს. 
· გაეროს სააგენტოები
· გაეროს მოსახლეობის ფონდმა (UNFPA) 2013 წელს დააფინანსა 5 პროექტი რეპროდუქციული ჯანმრთელობისა და ახალგაზრდების განვითარების მიმართულებებით. 2013 წლის პროექტების საერთო ბიუჯეტი 1.4 მლნ აშშ დოლარს შეადგენდა, რომლის დაახლოებით 50% ხორციელდება  აიპ ან არასამთავრობო ორგანიზაციების მიერ. პროექტები ხორციელდება ინტეგრირებული ბიუჯეტისა და დაფინანსების ინოვაციური სქემებით და თანხის დაკონკრეტებას უფრო დეტალური ფინანსური ანალიზი სჭირდება. 2014 წლისათვის პროექტების ძირითადი მიმართულებები უცვლელი რჩება, ისევე როგორც ბიუჯეტის საერთო მოცულობა (1.45 მლნ აშშ დოლარი).  
· გაეროს ბავშვთა ფონდის (UNICEF) მიერ 2013 წელს დაფინანსდა 290,000 აშშ დოლარის ღირებულების საგრანტო პროგრამები ჯანდაცვის სექტორში, მ.შ. 197,000 აშშ დოლარის პროგრამები არასამთავრობო სექტორის მიერ განხორციელდა. 2014 წლისათვის ცნობილია 167,000 აშშ დოლარის ბიუჯეტი, ხოლო განმახორციელებელი ორგანიზაციები დაზუსტდება წლიური გეგმის დამტკიცების შემდეგ.  პროგრამების ძირითადი პრიორიტეტი დედათა და ბავშვთა სამსახურების გაძლიერება და მოსწავლეთა და ახალგაზრდობის ჯანდაცვის ხელშეწყობაა. 
· გაეროს განვითარების პროგრამა (UNDP) 2013 წელს ჯანდაცვის სექტორში აფინანსებდა 132 400 აშშ დოლარის პროგრამებს, რომელთაგან 92,400 აშშ დოლარის ადმინისტრირება არასამთავრობო სექტორით განხორციელდა. 2014 წლისათვის ცნობილია 65,000 აშშ დოლარის არასამთავრობო გზით განსახორციელებელი ღონისძიებები. პროგრამები შშმპ პირთა საკოორდინაციო მექანიზმისა და ფსიქიკური ჯანმრთელობის პოლიტიკისა და სტრატეგიის შემუშავებას ისახავს მიზნად.    
· შრომის საერთაშორისო ორგანიზაციამ (ILO) 2013 წელს დააფინანსა 160,000 აშშ დოლარის ღირებულების ტექნიკური დახმარების პროგრამა შრომითი დავების მოსაგვარებლად მედიაციისა და კოლექტიური მოლაპარაკებების რეგულაციების მხარდასაჭერად. 2014 წლის პროგრამები უცნობია/დასამტკიცებელია. 

· ჯანმრთელობის მსოფლიო ორგანიზაცის მიერ (WHO) 2013 წელს დაფინანსდა 15 პროექტი და უშუალოდ ქვეყნის ოფისის მიერ დაფინანსებული პროექტების  საერთო ბიუჯეტმა შეადგინა 78,400  აშშ დოლარი. აღნიშნული თანხები არ მოიცვას ტექნიკური დახმარების დაფინანსებას, რომელიც ევროპის რეგიონისა და გლობალური სათაო ოფისის კონსულტანტთა მიერ მიეწოდება ქვეყანას. ამასთანავე ჯანმოს პროექტების აბსოლუტური უმრავლესობა ხორციელდება ჯანდაცვის სამინისტროსთან და დაავადებათა კონტროლის ეროვნულ ცენტრთან კოორდინაციით. 2014 წლისათვის პროექტების ძირითადი მიმართულებები უცვლელია (დედათა და ბავშვთა, თამბაქო, ტუბერკულოზი, ფსიქიკური ჯანმრთელობა, წამლის რეგულაციები). განსაკუთრებით საყურადღებოა ჯანმოს ტექნიკური დახმარება საყოველთაო ჯანდაცვის პროგრამის შეფასების კუთხით, რომელიც ასევე 2014 წელს იგეგმება.

· შიდსის, ტუბერკულოზისა და მალარიის გლობალური ფონდის მიერ ფინანსდება ერთ-ერთი ყველაზე მასშტაბური საგრანტო პროგრამა შიდსის და ტუბერკულოზის პრევენციის, დიაგნოსტიკისა და მკურნალობის საკითხებში. 2013 წლის ბიუჯეტი ორივე პროგრამაზე დაახ. 11.6 მილიონ აშშ დოლარს შეადგენდა (8.5 მლნ ევროს), გრანტის ძირითადი მიმღები იყო არასამთავრობო ორგანიზაცია, თუმცა თანხის უმეტესი ნაწილი სახელმწიფო პროგრამების ხელშეწყობას ხმარდებოდა მათ შორის ძვირადღირებული მედიკამენტებისა და სადიაგნოსტიკო მასალების შესყიდვას. 2013 წელს დაახლოებით 2.3 მლნ დოლარის (1.7 მლნ ევროს) საგრანტო თანხა გატარდა არასამთავრობ ოორგანიზაციების გზით. 2013 წლის ბოლოს მნიშვნელოვანი ცვლილება მოხდა გლობალური ფონდის გრანტების ადმინისტრაციაში - ქვეყნის საკოორდინაციო საბჭოს გადაწყვეტილებით, გლობალური ფონდის გრანტებს 2014 წლიდან განახორციელებს დაავადებათა კონტროლის ეროვნული ცენტრი. 2014 წელს დაგეგმილია 16.3 მლნ აშშ დოლარის ბიუჯეტი, მათ შორის აივ/შიდსის პრევენციის ღონისძიებებში დაახლოებით 1.5 მლნ აშშ დოლარის კომპონენტი განხორციელდება არასამთავრობო სექტორის მონაწილეობით. 
· GAVI-ის პროგრამებით საქართველო ეტაპობრივად ნერგავს ახალი თაობის ვაქცინებს, მათ შორის 2013 წელს დაიწყო როტავირუსის საწინააღმდეგო აცრები, ხოლო 2014 წლიდან დაგეგმილია პნევმოკოკური ვაქცინის დანერგვა იმუნიზაციის ეროვნულ კალენდარში. GAVI-ის დაფინანსება ძირითადად ვაქცინების მოწოდებას და მცირე საგრანტო თანხებს (წლიური ბიუჯეტი 100,000 აშშ დოლარი) მოიცავს, რომლის განმახორციელებელიც სამთავრობო სექტორია. 
· ამერიკის დაავადებათა კონტროლის ცენტრისა (CDC) და ამერიკის თავდაცვის დეპარტამენტის (DTRA) მიერ დაავადებათა კონტროლისა და საზოგადოებრივი ჯანდაცვის ცენტრის, მათ შორის დღეს უკვე მის სტრუქტურაში შემავალი ლუგარის ლაბორატორიის ბაზაზე, ხორციელდება რიგი სასწავლო და სამეცნიოერო-კვლევითი პროექტების. აღნიშნული პროექტების საერთო ბიუჯეტმა 2013 წელს 600,000 შეადგენდა, ხოლო 2014 წლისათვის 300,000 აშშ დოლარის რესურსია მობილიზებული. პროგრამები ძირითადად სამთავრობო სტრუქტურით ხორციელდება. 

· ევროკავშირის დაფინანსებით 2013 წელს განხორციელდა დაახლოებით 7.3 აშშ დოლარის (5,3 მლნ ევროს) ღირებულების საგრანტო პროგრამები, მთლიანად არასამთავრობო სექტორის გზით. 2014-2016 წლისათვის ცნობილია 2.5 მილიონ აშშ დოლარის ღირებულების (1.8 მლნ ევროს) საგრანტო პროგრამები, რომელიც ასევე არასამთავრობო სექტორით განხორციელდება. პროგრამების ძირითადი ფოკუსი მოიცავს აივ/შიდსით დაავადებულთა, ქალთა, პატიმართა და ბავშვთა უფლებების დაცვის პროგრამებს. 

· ევროპის საბჭო ევროკავშირთან ერთობლივი დაფინანსებით ხორციელდება მრავალწლიანი ერთობლივი პროგრამა დახურული ტიპის დაწესებულებებში ადამიანის უფლებების დაცვის ხელშესაწყობად საერთო ბიუჯეტით 4.6 მლნ დოლარი (3.4 მლნ ევრო). პროექტის პარტნიორებია: სასჯელარსრულების სამინისტრო, შრომის, ჯანმრთელობისა და სოციალური დაცვის სამინისტრო, იუსტიციის სამინისტრო, შინაგან საქმეთა სამინისტრო, მთავარი პროკურატურა, სახალხო დამცველის აპარატი. პროექტზე ინფორმაცია მოწოდებულია ევროკავშირის მატრიცაში. 
· ფონდი „ღია საზოგადოება საქართველოს“ დაფინანსებით 2013 წელს 208 000 აშშ საგრანტო პროგრამები განხორციელდა, მთლიანად არასამთავრობო სექტორით.  2014 წლის ბიუჯეტი და განმახორციელებლები უცნობია/დასამტკიცებელია. პროგრამების სფერო ძირითადად მოიცავს პაციენტთან უფლებებისა და პალიატიური ზრუნვის კომპონენტებს.  
· წითელი ჯვარი

· წითელი ჯვრის საერთაშორისო კომიტეტის (ICRC) დაფინანსებით 2013 წელს 64 000 აშშ დოლარის საგრანტო პროგრამები განხორციელდა სასჯელაღსრულების სისტემაში პირველადი ჯანდაცვის სერვისების გაუმჯობესებისათვის. პროგრამის ბიუჯეტი 2014 წელს 56 000 აშშ დოლარს შეადგენს. 

· საქართველოს წითელი ჯვრის საზოგადოების (სწჯს) მიერ 2013 წელს დაფინანსდა ჯანდაცვის პროგრამები საერთო ბიუჯეტით 205,500 აშშ დოლარის, რომელიც მთლიანად არასამთავრობო სექტორის ადმინისტრირებით განხორციელდა. პროგრამები ძირითად მოიცავდა ტუბერკულოზის, აივ/შიდსის, ხანდაზმულთა და სისხლის დონაციის კომპონენტებს. 2014 წლის სამოქმედო გეგმიდან ცნობილია 87,000 აშშ დოლარის პროგრამები, რომელიც ასევე არასამთავრობო ორგანიზაციებით განხორციელდება.
· როსტროპოვიჩ-ვიშნევსკაიას ფონდის მიერ 2013 წელს დაფინანსდა სულ 50,000 აშშ დოლარის ღირებულების პროგრამები, ძირითადად სამთავრობო ადმინისტრაციით, ხოლო 2014 წელს იგეგმება 650,000 აშშ დოლარის საგრანტო პროგრამა (განხორციელების მექანიზემი დასამტკიცებელია).

თითოეული დონორი ორგანიზაციის მიერ მხარდაჭერილ პროგრამებზე 

დეტალური ინფორმაციისათვის 

იხ. დანართი #1 „საგრანტო პროგრამები შჯსდ სამინისტრო“

